
 თბილისის სახელმწიფო სამედიცინო უნივერსიტეტი 

ფაკულტეტი საზოგადოებრივი ჯანდაცვის 

საგანმანათლებლო პროგრამის 

სახელწოდება 

სამაგისტრო პროგრამა „ეპიდემიოლოგია“ 

მისანიჭებელი აკადემიური 

ხარისხი 

ეპიდემიოლოგიის მაგისტრი 

პროგრამის ხელმძღვანელი პროფესორი ირაკლი მჭედლიშვილი 

პროგრამის მოცულობა 120  კრედიტი 

სწავლების ენა ქართული 

პროგრამის მიზნები ჯანდაცვის სფეროში ეროვნული და საერთაშორისო მასშტაბით 

დამოუკიდებელი პროფესიული საქმიანობისათვის აუცილებელი 

ცოდნით და უნარებით აღჭურვილი სპეციალისტი-

ეპიდემიოლოგის მომზადება, რომელსაც აქვს კომპეტენცია 

ჯანდაცვის პოლიტიკის გატარებაში წარმატებული 

მონაწილეობისა და საერთაშორისო პროფესიულ საზოგადოებაში 

ჰარმონიული ინტეგრაციისათვის. 

 

 

 

პროგრამაზე დაშვების 

წინაპირობა/-ები 

შეესაბამება მოქმედ კანონმდებლობას, ითვალისწინებს პროგრამის 

სპეციფიკას, უზრუნველყოფს პროგრამის დასაძლევად 

აუცილებელი ცოდნის, უნარებისა და კომპეტენციის მქონე პირთა 

პროგრამაზე სასწავლებლად ჩართვას. 

პროგრამაზე მიღების წინაპირობაა უმაღლესი განათლების 

დამადასტურებელი მინიმუმ ბაკალავრის აკადემიური ხარისხი, ან 

მაგისტრთან გათანაბრებული აკადემიური ხარისხი ჯანდაცვის 

სფეროში. 

პროგრამაზე დაიშვება ხდება ერთიანი ეროვნული სამაგისტრო 

გამოცდის წარმატებით ჩაბარების (საქართველოს 

კანონმდებლობით დადგენილი წესით მინიმალური კომპეტენციის 

ზღვრის გადალახვის შემთხვევაში) და საუნივერსიტეტო 

გამოცდების (სპეციალობაში და უცხოურ ენაში) დადებითი 

შედეგების საფუძველზე. შიდასაუნივერსიტეტო საგამოცდო 

საგნები და პირობები განისაზღვრება მოცემული პროგრამის 

შესწავლის დაწყებისათვის აუცილებელი ცოდნის დონით. 

ზემოაღნიშნული შესაძლებელია შეიცვალოს პროგრამის 

შედეგების მიღწევის ხარისხის გაუმჯობესების სტრატეგიის 

შესაბამისად. სამაგისტრო პროგრამაზე ჩარიცხვა ხორციელდება 

უნივერსიტეტის მიერ დაწესებული მინიმალური კომპეტენციის 

ზღვარის გადალახვის შემთხვევაში, საკონკურსო ადგილებისა და 

კონკურსში მონაწილეთა რაოდენობის გათვალისწინებით. 

სამაგისტრო პროგრამაზე მობილობის წესით დაშვება ხდება 

საქართველოს კანონმდებლობით და თსსუ-ის რეგულაციების 

შესაბამისად. 



 

სწავლების მეთოდები 

აკადემიურ პროცესში გამოყენებულია სწავლების შემდეგი 

ფორმები:  ლექციები; პრაქტიკულ–სემინარული მეცადინეობები; 

დამოუკიდებელი მუშაობა; დისკუსიები; პროფესიული უნარების 

დაუფლება სიტუაციური ამოცანების (მოდელირებული შემთხვევა 

ან მდგომარეობა, რომელიც მოითხოვს განსაზღვრებას და 

შესაბამისი ღონისძიებების დასახვას) გამოყენებით; 

კონსულტაციები; პრეზენტაცია. 

 

 

 

 

სტუდენტის მიღწევების 

შეფასების სისტემა 

შეესაბამება საქართველოში სათანადო მარეგულირებელი წესების 

და თსსუ-ის ადმინისტრაციულ-სამართლებრივი აქტების 

მოთხოვნებს სტუდენტის მიღწევების შეფასების წესის შესახებ. 

ითვალისწინებს გამჭვირვალობასა და სამართლიანობას. 

სამაგისტრო პროგრამა ითვალისწინებს როგორც სასწავლო, ისე 

კვლევით კომპონენტს. სასწავლო კომპონენტი ითვალისწინებს 

სამაგისტრო პროგრამის ფარგლებში სპეციალური დისციპლინების 

შესწავლას. მაგისტრანტს უფლება აქვს აირჩიოს მისთვის 

სასურველი დისციპლინები სამაგისტრო პროგრამის არჩევითი 

ნაწილიდან. მაგისტრანტის მიერ შესასრულებელი სასწავლო და 

კვლევითი სამუშაო იზომება კრედიტით. 

შეფასების კომპონენტებია შუალედური შეფასება და დასკვნითი 

შეფასება, მათი ჯამი განსაზღვრავს მაგისტრანტის საბოლოო 

შეფასებას.  

შუალედურ შეფასებება (60 ქულის ფარგლებში) მოიცავს 

მაგისტრანტის აკადემიურ აქტივობას, დამოუკიდებელ მუშაობას 

და სხვ. (კოლოკვიუმი, პრეზენტაცია და ა.შ.). დასკვნითი 

გამოცდის წილი საბოლოო შეფასებაში არ აღემატება 40%-ს. 

დასკვნითი გამოცდის ფორმები სასწავლო კურსების მიხედვით 

დიფერენცირებულია. დასკვნით გამოცდაზე გასვლის უფლება 

ეძლევა მაგისტრანტს, რომელსაც შუალედური შეფასებებისა და 

დასკვნითი გამოცდაზე მაქსიმალური შეფასების მიღების 

შემთხვევაში შეიძლება დაუგროვდეს 51 ქულა მაინც. დასკვნითი 

გამოცდის შეფასება დადებითია მაგისტრანტის მიერ 24 და მეტი 

ქულის (გამოცდის მაქსიმალური შეფასების 60% და მეტი) მიღების 

შემთხვევაში. გამოცდაზე გამოუცხადებლობის ან უარყოფითი 

შეფასების შემთხვევაში, სხვა კომპონენტებით დაგროვილი 

ქულების მიუხედავად, მაგისტრანტი კრედიტს ვერ იღებს. 

მაგისტრანტს დამატებით გამოცდაზე გასვლის უფლება აქვს იმავე 

სემესტრში. დასკვნით და შესაბამის დამატებით გამოცდას შორის 

შუალედი უნდა იყოს არა ნაკლებ 5 დღისა. 

სამაგისტრო ნაშრომის კვლევითი კომპონენტი ითვალისწინებს 

მაგისტრანტის მიერ ჩატარებულ დამოუკიდებელ კვლევას 

შესაბამისი მიმართულებით, რომლის შედეგებიც აისახება 

სამაგისტრო ნაშრომში. მაგისტრანტებისათვის სამაგისტრო 

ნაშრომების შერჩევაში მონაწილეობენ პროგრამის 

ხელმძღვანელები და პედაგოგები, მაგისტრანტების მოსაზრებების 

გათვალისწინებით. სამაგისტრო ნაშრომის ხელმძღვანელი 

შეიძლება იყოს შესაბამისი პროფილის დოქტორი ან მაგისტრი, 



დარგში მუშაობის სულ მცირე 5 წლის გამოცდილებით. 

სასწავლო კურსის მაქსიმალური შეფასება 100 ქულის ტოლია.  

შეფასების სისტემა სტუდენტის მიერ მიღებული ყველა 

კომპონენტით ითვალისწინებს:  

ხუთი სახის დადებით შეფასებას:  

(A) ფრიადი - 91-100 ქულა,  

(B) ძალიან კარგი - 81-90 ქულა,  

(C) კარგი - 71-80 ქულა,  

(D) დამაკმაყოფილებელი - 61-70 ქულა,  

(E) საკმარისი - 51-60 ქულა;  

ორი სახის უარყოფით შეფასებას:  

(FX) ვერ ჩააბარა - 41-50 ქულა, რაც ნიშნავს, რომ სტუდენტს 

ჩასაბარებლად მეტი მუშაობა სჭირდება და ეძლევა 

დამოუკიდებელი მუშაობით დამატებით გამოცდაზე ერთხელ 

გასვლის უფლება.  

(F) ჩაიჭრა - 40 ქულა და ნაკლები, რაც ნიშნავს, რომ სტუდენტის 

მიერ ჩატარებული სამუშაო არ არის საკმარისი და მას საგანი 

ახლიდან აქვს შესასწავლი. 

ცალკეულ სასწავლო კურსში/მოდულში სტუდენტის მიღწევების 

შეფასებისათვის  დადგენილი დამატებითი მოთხოვნები 

დეტალურადაა აღწერილი შესაბამის სილაბუსში და ცნობილია 

სტუდენტებისათვის. 

 

 

 

სწავლის შედეგები 

ცოდნა და გაცნობირება 

- იცის ეპიდემიოლოგიური კონტროლის განხორციელების და 

სტატისტიკური ანალიზის მეთოდები და აცნობიერებს მათ 

მნიშვნელობას დაგეგმილი პრევენციული ღონისძიებების 

შესრულებისა და მათ ეფექტურობის შეფასების თვალსაზრისით,  - 

იცის ეპიდაფეთქების კვლევა და ეპიდსაწინააღმდეგო 

ღონისძიებების შემუშავება მისი დროული ლიკვიდაციის მიზნით. 

აცნობიერებს ისეთი პრევენციული ღონისძიებების შემუშავებისა 

და განხორციელების აუცილებლობას, რომლებიც ზემოქმედებას 

ახდენენ რისკის ფაქტორებზე და უზრუნველყოფენ მოსახლეობის 

ჯანმრთელობის მდგომარეობის გაუმჯობესებას.                                        

- იცის და აცნობიერებს მოსახლეობის ჯანმრთელობის 

მდგომარეობაზე გარემოს ფაქტორების მოქმედების დროული 

გამოვლენის მნიშვნელობას სათანადო პროფილაქტიკური 

ღონისძიებების შემუშავების თვალსაზრისით. 

 

უნარი 
შეუძლია: - კვლევის ეპიდემიოლოგიური მეთოდების გამოყენება 

მოსახლეობის ჯანმრთელობის მდგომარეობის შესასწავლად. 

პროფესიულ საქმიანობაში ბიოსტატისტიკის მეთოდებისა და 

კომპიუტერული პროგრამების გამოყენება. პოპულაციაში 

გადამდებ დაავადებათა შემთხვევის/ეპიდაფეთქების მიზეზების 

შესწავლა და ეპიდსაწინაღმდეგო ღონისძიებების გატარება. 

არაგადამდებ დაავადებათა გავრცელების ანალიზი და 



პრევენციული ღონიძიებების შემუშავება. ნოზოკომიური 

ინფექციების გავრცელების ანალიზი, მიზეზების დადგენა, 

პროფილაქტიკური და ეპიდსაწინააღმდეგო ღონისძიებების 

ორგანიზაცია. მოსახლეობის ჯანმრთელობაზე და ეპიდ. 

სიტუაციაზე გარემოს ფაქტორების მავნე გავლენის აღკვეთის 

მიზნით შესაბამისი სანიტარიულ-ჰიგიენური და 

ეპიდსაწინააღმდეგო ღონისძიებების შემუშავება და შესრულება. 

მოსახლეობაში პროფილაქტიკური აცრების განხორციელების 

მონიტორინგი. გარემოს ფაქტორების ლაბორატორიული და 

ინსტრუმენტული  კვლევების  შედეგების  ანალიზის 

საფუძველზე, სანიტარიული და ეპიდსაწინააღმდეგო 

ღონისძიებების შემუშავება და განხორციელება.                                                                                                  

- დაავადებათა გავრცელების კანონზომიერებების შესწავლის 

საფუძველზე მათი პროფილაქტიკის გეგმის შედგენა. მიღებული 

სპეციალობით სამეცნიერო კვლევის ჩატარება, შედეგების 

ანალიზი.    

   - მოსახლეობაში ჯანმრთელობასთან დაკავშირებული 

პრობლემების ანალიზისა და გამოვლენილი რისკის ფაქტორების 

შეფასების საფუძველზე საკუთარი მოსაზრებებისა და 

არგუმენტების წარდგენა აკადემიური ეთიკის სტანდარტების 

დაცვით, როგორც აკადემიურ ასევე, პროფესიულ საზოგადოებაში. 

 

პასუხისმგებლობა და ავტონომიურობა 
- პროფესიულ საქმიანობაში საკუთარი ადგილის, როლისა და 

პასუხისმგებლობის გააზრებით და აღსრულებით წვლილი შეაქვს 

ეპიდემიოლოგიური ცოდნისა და პრაქტიკის განვითარებაში. - 

შეუძლია ეპიდემიოლოგიაში და ზოგადად, საზოგადოებრივი 

ჯანდაცვის სფეროში, საკუთარი ცოდნისა და უნარების 

ობიექტური შეფასების საფუძველზე, უწყვეტი პროფესიული 

განვითარების მიზნით სწავლის საჭიროებების განსაზღვრა და 

დამოუკიდებლად დაგეგმვა. 

 

 

 კურსდამთავრებულთა 

დასაქმების სფეროები 

კურსდამთავრებულთა დასაქმების სფეროებია:  

საქართველოს ოკუპირებული ტერიტორიებიდან დევნილთა, 

შრომის, ჯანმრთელობისა და სოციალური დაცვის სამინისტროს 

საზოგადოებრივი ჯანდაცვის სამსახური:  

- დაავადებათა კონტროლისა და საზოგადოებრივი 

ჯანმრთელობის ეროვნული ცენტრი,  

- თბილისის გადამდებ დაავადებათა ეპიდზედამხედველობისა და 

კონტროლის მუნიციპალური ცენტრი,  

- საზოგადოებრივი ჯანდაცვის რეგიონული ცენტრები,  

- საზოგადოებრივი ჯანდაცვის მუნიციპალური ცენტრები.  

სამკურნალო-პროფილაქტიკური დაწესებულებები 

(კვალიფიკაციის შესაბამისად). 

 


